
ditugu zapalkuntzak eta erasoak. Es-
plotazio eta zapalkuntza guztiekin bu-
katuko duen gizarte bat osatu nahi ba-
dugu beharrezkoa da guztiak lantzea. 
Zapalkuntza ez da modu mekanikoan 
gaindituko, baina prozesu horretarako 
baldintzak soilik iraultza sozialistak 
eskaini ditzake. 

Zergatik da subjektua emakume 
langilea?
Emakumeak ekoizpen prozesuan be-
tetzen duen paperak determinatzen 
du genero zapalkuntza. Funtzio horrek 
emakumeekiko forma kultural bat osa-
tzen du, oso era desberdinetan, baina 
guztiei eragiten diena. Aldiz, genero 
problematikaren funtzio estrategikoa 
ulertzean konturatzen gara borroka 
subjektua ezin dela orokorrean kokatu, 
proletalgoaren baitako auzian baizik.

Ideia hauek defendatzeak zer 
eragiten dizue?
Gure ideiak ekarpen bat bezala ikusi 
beharrean mehatxu gisa ulertzen di-
tuzte zenbaitek. Zapalkuntzaren on-
dorioak hain dira lazgarriak mundu 
mailan garatu dela borrokatu behar de-

naren kontzientzia. Sentsibilitate horri 
kritika egiteak mugimendu horrekin 
haustera gentozenaren ustea ekarri du, 
baina ez gatoz feminismoarekin buka-
tzera, dauzkan adierazpen postmoder-
noekin baizik.

Feminismoa gero eta gehiago ari 
da zabaltzen. Zein iritzi duzue 
honekiko?
Emakumearen askapenaren alde egiten 
duen mugimendu gisa ulertzen badu-
gu, gu ere feminista kontsidera gaitez-
ke. Baina garrantzitsua da feminismoa 
ideologia gisa ulertzea, historikoki ga-
ratu dituen estrategiak aztertzea. Gure 
iritziz estrategia interklasista jarraitu 
duen ideologia izan da gehienean. 

Emakume askoren borroka grina 
ere pizten hasi da.
Egoera ekonomiko eta politiko honek 
erantzuteko beharra sortu du, emaku-
me askoren kontzientzia politikoa piztu 
eta kalera ateratzeko motibo izan da. 
Goradaka hori kapitalak asimilatua izan 
da. Egun edozein da feminista eta alder-
di politiko guztiek lantzen dute feminis-
moa. Positiboa da emakumeen borroka 

grina mundura azaleratzea, baina ez da 
bizi baldintzak hobetzeko mekanismo 
errealik garatzea lortu. Aurrera egiteko, 
grina hori estrategia iraultzaile batean 
kokatzen jakin behar da.

Zeintzuk dira askapenerako 
gakoak?
Gure lana, oraingoz, fenomeno desber-
dinen ikerketan sakontzea da, ema-
kume langileen beharrak analizatzea, 
inertziazko militantzia batetik urrun. 
Despolitizazio une honetan heziketa po-
litikoa eta formakuntza beharrezkotzat 
jotzen ditugu. Ez badaukagu gaitasunik 
zeri erantzuten ari garen jakiteko, bo-
rondate politikoa hutsala bilakatzen da. 

Zeintzuk dira aurrera begira 
dituzuen erronka edo nahiak?
Emakume langileen antolakuntza ahal-
bidetuko duten mekanismoak sortzea 
bizi baldintza kultural eta sozialak ho-
betzeko. Bestalde, ildo sozialistaren 
baitan genero zapalkuntzaren lanke-
ta ematea eta harreman eredu berriak 
sortzea. Azkenik, emakume langileek 
politikari osotasun batetik erantzuteko 
gaitasunak bultzatzea. 

“Despolitizazio une honetan heziketa politikoa eta formakuntza beharrezkotzat jotzen ditugu”.

SAREAN ARrANTZATUA

“Izorratuekin izorratu: deskargatu Pre-
karinder”. Eslogan horrekin iragarri du 
Lanbidek 2019-2020 kurtsoan abian 
jarriko duen ekimen nagusia: langabe-
tuak elkarrekin oheratzea erraztuko 
duen aplikazio bat da, mota horretako 
aplikazioen eremuan zerbait berria es-
kaini nahi duena, Tinder, Grindr edo 
Meetic-ek arreta gutxi eskaintzen dio-
ten nitxo batean fokua jarriz. Beatriz 
Artolazabal Enplegu sailburuak espli-
katu duenez, “herritarren %10aren 
bueltan dago langabezian eta berdin 
da zer egiten dugun, gauza ez da asko 
hobetuko beraientzat datozen urtee-
tan; horregatik, pobre horiei bizitza se-
xual pixka bat eman nahi diegu, iker-
ketek diotenez Lanbideko bulegoetan 
arazoak %22 gutxitzen direlako etxetik 
izorratuta etortzen direnean”. Kazeta-
riek sailburuari galdetu diote ea berak 
aplikazioa erabiliko lukeen. Limoi bati 
hozka egitean bezalako aurpegia jarriz 
erantzun du Artolazabalek. 

Komunikazioa /
inkomunikazioa

Ortuzar Sabin Etxeko lorategian klima
aldaketaren aurkako ekintza prestatzen.

Ninismoa

Eusko Jaurlaritza klima 
aldaketaren oso oso aurka

Langabetuen arteko harreman 
sexualak bultzatzeko app bat jarri du 
martxan Jaurlaritzak

 “Planeta suntsitzen ari diren handiki di-
ruzaleei argi esan behar diegu nahikoa 
dela, ez dugula ingurumenaren aurkako 
eraso gehiago onartuko”, azaldu du Iñaki 
Arriola, Eusko Jaurlaritzako Ingurumen 
sailburuak. “Ezinbestekoa da klima al-
daketaren mehatxu neoliberalari era-
bateko lehentasuna ematea. Horretan 
gabiltza. Andoni Ortuzarrek adibidez 
pinu bat landatu du Sabin Etxeko lora-
tegian, Hego Poloaren urtzeaz oharta-
razteko pinguino bat adoptatu du Iñigo 
Urkulluk, eta Arantxa Tapiak AHTko ko-

munetan paper birziklatua jartzea inpo-
satu du”. Jaurlaritzak jakinarazi duenez, 
gaztetxoak sentsibilizatu aldera, Greta 
Thunberg nerabe suediarra fitxatu dute 
Go!azen saioan kameo bat egiteko Jose 
Ignazio Asensiorekin batera. Telleria 
anaiek Aska Nazazu Deluxe saioari fil-
tratu diotenez, Petro Knörr-en Muskizko 
zentralari jarriak kantaren koreografian 
parte hartuko du Thunbergek, eta Danel 
izeneko pertsonaiari neskalaguna lapur-
tzen saiatuko da Asensio, baina arrakas-
tarik gabe. 

BEATRIZ ARTOLAZABALi PREKARINDERREN 
IDEIA BURURATU ZITZAION MOMENTUA.



karta-jokoa

Berme zientifikoa: edukiak Iñaki Sanz Azkue 
biologoak prestatu ditu eta ikuspegi pedagogikoa 

Lore Erriondo EHUko irakasleak landu du. Marrazki 
errealistak egin ditu Eñaut Aiartzaguenak.

Euskal Herriko lurralde banatako zazpi 
ekosistema eta 42 animalia ezagutuko ditugu.

Karta hauekin 5 jolas ezberdin egin daitezke: 
familia jolasa, puzzlea, ezkutaketa eta 

memoria eta azkartasun jokoak.

Ezagutu Euskal Herriko animaliak!

